
KODEKS O MEĐU-ADMINISTRATIVNIM ODNOSIMA U FEDERACIJI BOSNE I HERCEGOVINE

UVOD 

Funkcionisanje lokalne samouprave u FBiH je uređeno Zakonom o principima lokalne samouprave, koji prema ocjeni evropskih eksperata predstavlja dobru osnovu za punu integraciju principa Evropske povelje o lokalnoj samoupravi u domaće zakonodavstvo (koju je Bosna i Hercegovina ratifikovala 12. 07. 2002. godine). 

U namjeri da unaprijede uslove za razvoj lokalne demokratije u skladu sa evropskim principima, Vlada FBiH i Savez su, dana 06.10.2011. godine zaključili Sporazum o saradnji Vlade Federacije Bosne i Hercegovine i Saveza općina i gradova Federacije Bosne i Hercegovine. 
Sporazum je rezultat obaveza koje proizilaze iz ukupnosti pravnog okvira koji uređuje oblast lokalne samouprave u Bosni i Hercegovini, a uključuje Ustav Federacije Bosne i Hercegovine, Zakon o principima lokalne samouprave, te same Evropske povelje o lokalnoj samoupravi.
RAZLOG DONOŠENJA KODEKSA
U cilju rješenja i strateških opredjeljenja, uočena je potreba da se odnosi i saradnja između vlasti Federacije BiH i lokalnih organa vlasti trebaju preciznije definisati jednim dokumentom,  koji bi predstavljao set usaglašenih pravila kojih bi se pridržavali svi nivoi vlasti u kreiranju javnih politika i izvršenju svojih ovlaštenja, prava i obaveza, a sve u cilju poštovanja Ustava, zakona i međunarodnih obaveza u oblasti lokalne samouprave.
Ono što je potrebno za građane jeste iznalaženje rješenja za navedene probleme i pojašnjavanje najvažnijih pitanja: sa kojim nivoom vlasti građani zaista trebaju sarađivati; kome se trebaju obratiti ukoliko im treba odgovor na neko pitanje, koji je nivo vlasti nadležan u određenoj situaciji? 
U tu svrhu, predstavnici Vlade Federacije Bosne i Hercegovine i Saveza općina i gradova Federacije Bosne i Hercegovine saglasni su da usvoje Kodeks o među-administrativnim odnosima u FBiH.
POTREBNE PROMJENE:
· preuzimanje rješenja sadržanih u Evropskoj povelji o lokalnoj samoupravi u Ustav BiH, ustave entiteta, ustave kantona i zakone;

· jačanje položaja i uloge jedinica lokalne samouprave u skladu sa Evropskom poveljom o lokalnoj samoupravi;

· prilagođavanje ukupnih ustavnih rješenja koja na najbolji i najefikasniji način omogućava zadovoljavanje potreba građana;

· promoviranje dogovora svih nivoa vlasti kao ravnopravnih partnera za sva važna pitanja.
OSNOVE MEĐU-ADMINISTRATIVNIH ODNOSA

· jasan pravni okvir,

· jasna raspodjela nadležnosti, odgovornosti i zadataka,  

· subsidijarnost,

· stalna i instucionalizovana saradnja. 
SARADNJA NIVOA VLASTI

· Vlasti će pravovremeno izvještavati jedna drugu o svim novim programskim aktivnostima i planovima, kao i o pitanjima koja utiču na druge vlasti, 
· Vlasti FBiH će pravovremeno uključiti lokalni nivo u one politike i programe koji se odnose na njihovo funkcionisanje,
· Predstavnicima lokalne samouprave će biti omogućeno da učestvuju u radnim timovima za izradu novih, kao i izmjenu i dopunu postojećih propisa, bitnih za njihovo funkcionisanje,
· Nacrti zakona i strateških dokumenata će biti blagovremeno dostavljani lokalnim vlastima  putem Saveza na komentar.  
SMJER KRETANJA
Vlasti Federacije BiH će se ograničiti na to da:

· upravljaju rezultatima, a ne procesima, uz obavezu stvaranja takvog okvira koji podržava kreiranje dobrih rezultata na lokalnom nivou. 

· osiguraju da smjer kretanja među-administrativnih odnosa bude jasan, efikasan i efektivan, dok se različiti nivoi autonomno dogovaraju u onim slučajevima u kojima je neophodno njihovo povezivanje, vodeći računa o aspektima uzajamnosti i jednakog tretmana.
NADZOR I ODGOVORNOSTI

· Općine snose odgovornost za pružanje usluga građanima, 
· Horizontalna odgovornost je stvar izvršne vlasti i predstavničkog tijela, odnosno zakonodavne vlasti, kao i između organizacije i administracije (oblici autonomizacije);

· Osim toga, Federacija BiH, kantoni i jedinice lokalne samouprave su odgovorni za vlastite sisteme kvaliteta. Upoređivanje učinaka može predstavljati važan doprinos ovome, na primjer, kroz kreiranje polaznih tačaka i dokumenata o kvalitetu;

· Vertikalni među-administrativni nadzor se mora organizirati na efikasan način. U pravilu, ovo znači: nadzor od strane jednog nadređenog, i, samim tim, nepostojanje mreže nadzora. Ovakav nadzor mora biti funkcionalan, bez dupliranja poslova na različitim nivoima vlasti.
FINANSIJSKI ODNOSI
· Vlada će u saradnji sa lokalnim vlastima utvrditi objektivne pokazatelje na osnovu kojih će se definisati finansijski odnosi sa fokusom na izvršavanje poslova i obezbjeđivanje finansijskih sredstava za te poslove;

· U postupku donošenja budžeta/proračuna FBiH, biće razmotreni i prijedlozi Saveza u dijelu koji se odnosi na dodjeljivanje finansija jedinicama lokalne samouprave za vršenje nedležnosti definisanih zakonom, kao i samom Savezu;

· Vlada i Savez će zajednički raditi na procjenjivanju trenutnih uslova i budućih potreba za fiskalnu decentralizaciju jedinica lokalne samouprave.  

Mišljenja koja su izražena u ovoj publikaciji predstavljaju isključivo mišljenje autora, i ne moraju nužno odražavati stavove Američke agencije za međunarodni razvoj, Vlade Sjedinjenih Američkih Država, Švedske agencije za međunarodni razvoj i saradnju, Vlade Švedske ili Vlade Kraljevine Holandije.

